დაზღვევის საინფორმაციო ფურცლებში განხორციელებული ცვლილებები

1. დაზღვევის საინფორმაციო ფურცელი - ალდაგი - სიცოცხლე - განხორციელდა შემდეგი ცვლილებები:
1) საინფორმაციო ფურცელს დაემატოს მე-3, 4.4 და 6.7. პუნქტები შემდეგი შინაარსით:
· მუხლი 3:
„3. სადაზღვევო პრემია და გადახდის პირობები 
3.1. პრემია გადახდილ უნდა იქნას დამზღვევის მიერ გრაფიკის შესაბამისად;
3.2. მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.
3.3. თუ სესხი გაცემულია ერთზე მეტ მსესხებელზე/თანამსესხებელზე, სადაზღვევო პრემია დაიანგარიშება და გადაიხდება თითოეული მსესხებლის/თანამსესხებლისათვის ცალ-ცალკე, სესხის სრული ძირითადი თანხის გათვალისწინებით.“
· 4.4. პუნქტი
„სადაზღვევო შემთხვევის დადგომის საფუძველზე, სადაზღვევო ანაზღაურების გადახდა ხორციელდება, სადაზღვევო ანაზღაურების თაობაზე მზღვეველის მიერ დადებითი გადაწყვეტილების მიღებიდან 1 (ერთი) თვის ვადაში (ხელშეკრულებით დადგენილი წესით და ოდენობით).“
· 6.7. პუნქტი
„6.7. სადაზღვევო ანაზღაურების გაცემის თაობაზე სადაზღვევო შემთხვევის დამადასტურებელი ყველა სავალდებულო/მოთხოვნილი დოკუმენტის მიღებიდან 30 (ოცდაათი) კალენდარული დღის ვადაში მზღვეველი:
6.7.1. იღებს გადაწყვეტილებას სადაზღვევო ანაზღაურების გაცემის თაობაზე; ან
6.7.2. იღებს გადაწყვეტილებას სადაზღვევო ანაზღაურების გაცემაზე უარის თქმის შესახებ;
6.7.3. აცნობებს დამზღვევს 6.7.1 და 6.7.2 ქვეპუნქტებით გათვალისწინებული გადაწყვეტილების მისაღებად დამატებითი ვადის შესახებ, რომელიც არ უნდა აღემატებოდეს 2 (ორი) თვეს, საჭიროების შესახებ შესაბამისი ობიექტური გარემოებების მითითებით.“

2) საინფორმაციო ფურცლის 4.3. პუნქტი განისაზღვროს შემდეგი შინაარსით:
4.3. იმ შემთხვევაში თუ სესხი გაცემულია რამდენიმე მსესხებელზე ან/და თანამსესხებელზე, ერთ-ერთი მათგანის გარდაცვალებისას, შესაბამისი წინაპირობების დაკმაყოფილების შემთხვევაში, აღნიშნული სესხიდან გამომდინარე დავალიანების დასაფარად, სადაზღვევო ანაზღაურება გაიცემა გარდაცვალების დღისთვის არსებული სესხის ძირი თანხის სრული ოდენობით, ხელშეკრულებით დადგენილი წესით და არაუმეტეს სადაზღვევო შემთხვევის დადგომის დროს მსესხებლის ასაკის შესაბამისად ამ ხელშეკრულებით დადგენილი ოდენობის ფარგლებში. ამასთან, მიუხედავად ერთ სესხზე გარდაცვლილი მსესხებლების რაოდენობისა, სადაზღვევო ანაზღაურება არ უნდა აღემატებოდეს აღნიშნული სესხის ძირითად თანხას.


2. დაზღვევის საინფორმაციო ფურცელი - ალდაგი - ქონება - განხორციელდა შემდეგი ცვლილებები:
1) ხელშეკრულებას დაემატოს მე-3, 9.7., 10.4. მუხლები შემდეგი შინაარსით:
· მუხლი 3. 
„3. სადაზღვევო პრემია და გადახდის პირობები 
3.1. პრემია გადახდილ უნდა იქნას დამზღვევის მიერ გრაფიკის შესაბამისად;
3.2. მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.“
· 9.7. პუნქტი
„მზღვეველის მიერ სადაზღვევო ანაზღაურების გაცემის შესახებ დადებითი გადაწყვეტილების მიღების თაობაზე დამზღვევის ინფორმირებიდან 30 (ოცდაათი) კალენდარული დღის ვადაში, მხარეთა შორის უნდა გაფორმდეს სადაზღვევო შემთხვევის აქტი, რომელზეც ხელს აწერს როგორც მზღვეველი, ისე დამზღვევი.“
· 10.4. პუნქტი
„10.4. სადაზღვევო შემთხვევის დადგომის საფუძველზე, სადაზღვევო ანაზღაურების გადახდა ხორციელდება სადაზღვევო ანაზღაურების თაობაზე მზღვეველის მიერ დადებითი გადაწყვეტილების მიღებიდან და მხარეთა მიერ ხელშეკრულების 9.7 პუნქტის შესაბამისად სადაზღვევო აქტის ხელმოწერიდან 30 (ოცდაათი) კალენდარული დღის ვადაში (ხელშეკრულებით დადგენილი წესითა და ოდენობით), გარდა იმ შემთხვევისა, როდესაც ადგილი აქვს მესამე პირთა (გარდა მსესხებლის/მესაკუთრის) მართლსაწინააღმდეგო ქმედებას, ქურდობას შეწევით, ძარცვას, ყაჩაღობას, როდესაც სადაზღვევო ანაზღაურება გაიცემა მხარეთა მიერ ხელშეკრულების 9.7 პუნქტის შესაბამისად სადაზღვევო აქტის ხელმოწერიდან 2 (ორი) თვის მოცდის პერიოდის გასვლიდან 10 (ათი) კალენდარული დღის ვადაში. მზღვეველი უფლებამოსილია დამზღვევს მოსთხოვოს დამატებითი ვადა გადაწყვეტილების მისაღებად თუ პოტენციურ სადაზღვევო შემთხვევასთან დაკავშირებით მესაკუთრის ან/და მსესხებლის ან/და მათი უფლებამოსილი წარმომადგენლის ან/და ოჯახის წევრის მიმართ აღძრულია სისხლის სამართლის საქმე.“

3. დაზღვევის საინფორმაციო ფურცელი - იმედი L - სიცოცხლე- განხორციელდა შემდეგი ცვლილებები:
1) საინფორმაციო ფურცელს დაემატოს 3.3, 4.7., მე-6 მუხლები.
· 3.3.  პუნქტი

“3.3. მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.“

· 4.7. პუნქტი
„4.7. თუ სესხი გაცემულია ერთზე მეტ მსესხებელზე/თანამსესხებელზე, თითოეული მსესხებელი/თანამსესხებელი დაზღვეულია ინდივიდუალურად და შესაბამისი მსესხებლის/თანამსესხებლის ასაკისა და სესხის კატეგორიის მიხედვით განსაზღვრული სადაზღვევო ანაზღაურების მაქსიმალური ოდენობის ფარგლებში, საკრედიტო დავალიანების სრული ოდენობით.“
· მუხლი 6. 
„6. სადაზღვევო ანაზღაურების გაცემის წესი
6.1. მზღვეველი სადაზღვევო ანაზღაურების გაცემის თაობაზე იღებს გადაწყვეტილებას ყველა აუცილებელი დოკუმენტის მიღებიდან 30 (ოცდაათი) კალენდარული დღის ვადაში; ან აცნობებს გადაწყვეტილების მისაღებად დამატებითი ვადის, მაგრამ არაუმეტეს 60 (სამოცი) კალენდარულ დღისა, საჭიროების შესახებ შესაბამისი ობიექტური გარემოების მითითებით;
6.2. იმ შემთხვევაში, თუ მზღვეველი განსაზღვრულ დამატებით ვადაშიც ვერ მიიღებს გადაწყვეტილებას სადაზღვევო ანაზღაურებაზე, ჩაითვლება რომ მზღვეველმა მიიღო დადებითი გადაწყვეტილება სადაზღვევო ანაზღაურების გაცემის თაობაზე.
6.3. სადაზღვევო ანაზღაურების გაცემა უნდა მოხდეს მზღვეველის მიერ სადაზღვევო ანაზღაურების გაცემის შესახებ დადებითი გადაწყვეტილების მიღების თაობაზე დამზღვევის ინფორმირებიდან არაუგვიანეს 10 (ათი) კალენდარული დღის ვადაში;
6.4. მზღვეველის მიერ სადაზღვევო ანაზღაურების გაცემის თაობაზე უარყოფითი გადაწყვეტილების მიღების შემთხვევაში, ასეთი გადაწყვეტილების მიღებიდან არაუგვიანეს 10 (ათი) კალენდარული დღის ვადაში დამზღვევს უნდა წარუდგინოს დასაბუთებული უარი წერილობითი ფორმით.
6.5. იმ შემთხვევაში, თუ დამზღვევის მიერ წარმოდგენილი დოკუმენტაცია არ არის სრული ან/და ხარვეზიანია, მზღვეველი დამზღვევს განუსაზღვრავს დამატებით გონივრულ ვადას, მაგრამ არანაკლებ 30 (ოცდაათი) კალენდარული დღისა და არაუმეტეს 6 (ექვსი) თვისა (გამონაკლისს წარმოადგენს შემთხვევა, რომელთან დაკავშირებითაც აღძრულია სისხლის სამართლის საქმე და მზღვეველის მიერ დაწესებული ვადის განმავლობაში არ შეწყვეტილა გამოძიება ან არსებობს სხვა ობიექტური გარემოება), ხარვეზის გამოსასწორებლად და სრულყოფილი დოკუმენტაციის წარსადგენად.”

2) საინფორმაციო ფურცლის 3.2. პუნქტი განისაზღვროს შემდეგი შინაარსით:
„თითოეული სესხის კატეგორიაში, თითოეული მსესხებლისთვის ცალკეული სესხ(ებ)ის შესაბამისი ყოველთვიური სადაზღვევო პრემიის ოდენობა დაანგარიშდება ცალ-ცალკე, შესაბამისი სესხ(ებ)ის დაუფარავი ძირითადი თანხის სრული ოდენობის გათვალისწინებით,  და მიღებული შედეგები დაჯამდება მსესხებლებისა და სესხის კატეგორიების შესაბამისად, შემდეგი წესით: ყოველთვიური სადაზღვევო პრემია პორთფელისთვის დაანგარიშდება ყოველი კალენდარული თვის ბოლო დღის მდგომარეობით.“



4. დაზღვევის საინფორმაციო ფურცელი - იმედი L - ქონება - განხორციელდა შემდეგი ცვლილებები:
1) ხელშეკრულებას დაემატოს მე-3, და 13.4. მუხლები შემდეგი შინაარსით:
· მუხლი 3. 
„3. სადაზღვევო პრემია და გადახდის პირობები 
3.1. პრემია გადახდილ უნდა იქნას დამზღვევის მიერ გრაფიკის შესაბამისად;
3.2. მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.“
· 13.4. პუნქტი:
„სადაზღვევო ანაზღაურების გაცემა უნდა მოხდეს მზღვეველის მიერ სადაზღვევო ანაზღაურების გაცემის  შესახებ დადებითი გადაწყვეტილების მიღების თაობაზე დამზღვევის ინფორმირებიდან არაუგვიანეს 10 (ათი) კალენდარული დღის ვადაში.“

5. დაზღვევის საინფორმაციო ფურცელი - ჯიპიაი - სიცოცხლე განხორციელდა შემდეგი ცვლილებები:
1) ხელშეკრულებას დაემატოს 5.3., 5.4., მე-7 მუხლები შემდეგი შინაარსით:
· მუხლი 5.3. და 5.4. 
„5.3	 მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.
5.4	თუ სესხი გაცემულია ერთზე მეტ მსესხებელზე/თანამსესხებელზე, სადაზღვევო პრემია დაიანგარიშება და გადაიხდება თითოეული მსესხებლის/თანამსესხებლისათვის ცალ-ცალკე, სესხის სრული ძირითადი თანხის გათვალისწინებით.“

· მუხლი 7:
„7. სადაზღვევო ანაზღაურების ვადები
7.1. დაზღვეულის გარდაცვალების შემთხვევაში და დამზღვევის მიერ სადაზღვევო ანაზღაურების მოთხოვნით მზღვეველისთვის მიმართვის შემთხვევაში მზღვეველი 10 (ათი) სამუშაო დღის ვადაში:
7.1.1 აუნაზღაურებს დამზღვევს დაზღვევის პირობების შესაბამისად განსაზღვრულ სადაზღვევო ანაზღაურებას, თუ მზღვეველისთვის წარდგენილი იქნება 6.3 პუნქტში განსაზღვრული ყველა აუცილებელი დოკუმენტაცია, გარდა მე-8 მუხლით განსაზღვრული გამონკლისებისა; ან
7.1.2 დაზღვევის პირობების შესაბამისად უარს განუცხადებს დამზღვევს სადაზღვევო ანაზღაურებაზე, შესაბამისი არგუმენტებისა და საფუძვლების მითითებით, დამზღვევისთვის ელექტრონული ფოსტის მისამართზე შეტყობინების გაგზავნის გზით; ან
7.1.3 დაადგენს ხარვეზს, თუ მზღვეველისთვის წარდგენილი დოკუმენტები არასრულია ან/და არაზუსტია, ან/და 6.3.7 პუნქტის შესაბამისად მოითხოვს სამედიცინო/სასამართლო-სამედიცინო ექსპერტიზის დასკვნას და აცნობებს მოსარგებლეს ელექტრონული ფოსტის მისამართზე შეტყობინების გაგზავნის გზით. ამასთან, ხარვეზის გამოსწორების ან/და სამედიცინო/სასამართლო-სამედიცინო ექსპერტიზის დასკვნის წარდგენის ვადა არ უნდა აღემატებოდეს აღნიშნული შეტყობინების მიღებიდან 18 (თვრამეტ) თვეს; ან
7.1.4 წინამდებარე პირობების 6.4 პუნქტის შესაბამისად მოითხოვს დამატებით საბუთ(ებ)ს და აღნიშნულის შესახებ აცნობებს მოსარგებლეს ელექტრონული ფოსტის მისამართზე შეტყობინების გაგზავნის გზით.“

2) საინფორმაციო ფურცლის 6.5. პუნქტი განისაზღვროს შემდეგი შინაარსით:
„6.5. მზღვეველი აანაზღაურებს მსესხებლის/თანამსესხებლის გარდაცვალების დღისთვის არსებული სესხის ძირი თანხის სრული ოდენობით, მაგრამ არაუმეტეს გარდაცვლილი მსესხებლის ასაკის მიხედვით განსაზღვრული სადაზღვევო ანაზღაურების მაქსიმალური ოდენობისა. ამასთან, მიუხედავად ერთ სესხზე გარდაცვლილი მსესხებლების რაოდენობისა, სადაზღვევო ანაზღაურებათა ჯამური ოდენობა არ უნდა აღემატებოდეს აღნიშნული სესხის ძირითად თანხას.“


6.  დაზღვევის საინფორმაციო ფურცელი - ჯიპიაი - ქონება განხორციელდა შემდეგი ცვლილებები:
1) ხელშეკრულებას დაემატოს 8.5. მუხლები შემდეგი შინაარსით:
„8.5. მზღვეველი ვალდებულია ზარალის გამომწვევი მიზეზის, გარემოებების და ოდენობის დადგენის და ამ პირობებით განსაზღვრული სადაზღვევო შემთხვევის დამადასტურებელი დოკუმენტების წარმოდგენიდან 1 (ერთი) თვის ვადაში განახორციელოს სადაზღვევო ანაზღაურების გადახდა.“

2) საინფორმაციო ფურცლის 8.1. და 8.6. პუნქტი განისაზღვროს შემდეგი შინაარსით:
„8.1. მსესხებელი ვალდებულია გადაიხადოს პრემია გრაფიკში მითითებული ოდენობით. პრემიის გადახდის გრაფიკის დარღვევის შემთხვევაში მზღვეველი თავისუფლდება დაზღვევის ხელშეკრულებით გათვალისწინებული ნაკისრი ვალდებულებების შესრულებისაგან; მსესხებლის მიერ საკრედიტო ხელშეკრულებით განსაზღვრული სესხის დაფარვის გრაფიკის დარღვევის შემთხვევაში ხელშეკრულებით გათვალისწინებული სადაზღვევო პრემიის ოდენობა შესაძლებელია შეიცვალოს. დარღვევად ასევე ჩაითვლება შემთხვევა, როდესაც სადაზღვევო პრემია სრულად გადახდილია, თუმცა სესხის ძირი თანხა გრაფიკის შესაბამისად არ არის დაფარული.“

„8.6. წინამდებარე დაზღვევის პირობებით გათვალისწინებული ვალდებულებების შეუსრულებლობისას, მზღვეველი უფლებამოსილია უარი თქვას სადაზღვევო თანხის ანაზღაურებაზე; იმ შემთხვევაში, თუ მზღვეველი უარს აცხადებს სადაზღვევო ანაზღაურების გადახდაზე, იგი ვალდებულია მსესხებელს წერილობით შეატყობინოს უარის შესახებ 30 დღის განმავლობაში, მას შემდეგ რაც გაირკვევა ზარალის გამომწვევი მიზეზები და გარემოებები.“

